Genaformúlur fyrir liti.

Ég vil benda áhugasömum á að kíkja á heimasíðuna hjá Felis Jubatus þar sem hún kynnir kettina sína. Hún skráir genaformúlur fyrir liti hjá öllum sínum köttum.  http://www.skovkat.dk/pagelib_dk/vorekatte.htm
Í erfðafræðinni eru bókstafir og tölur notuð til að lýsa hinum margvíslegu eiginleikum sem genin hafa. Ríkjandi erfðir eru táknaðar með stórum staf t.d. A og víkjandi erfðir með litlum staf t.d. a.

Ríkjandi gen sést á kettinum en víkjandi gen getur hann borið án þess að það sjáist. Til að víkjandi gen verði sýnilegt þarf afkvæmi að fá það frá báðum foreldrum.

Möguleikar á parasamsetningu sama bókstafs eru þrír tökum sem dæmi A (bröndur) og a (ekki bröndur).

AA = tveir ríkjandi þættir og kötturinn kallast arfhreinn fyrir þeim eiginleika sem A stendur fyrir. Kötturinn er sýnilega bröndóttur og getur bara átt bröndótta ketti.

Aa  = einn ríkjandi og einn víkjandi þáttur, kötturinn kallast arfblendinn fyrir A eiginleikum. Kötturinn er sýnilega bröndóttur, en getur gefið ekki bröndótt á móti öðrum ketti með lítið a í sinni genaformúlu.

aa = tveir víkjandi þættir, kötturinn kallast arfhreinn fyrir þeim eiginleika sem a stendur fyrir. Kötturinn er ekki bröndóttur, en getur átt bröndóttan kött á móti öðrum ketti með AA eða Aa í sinni genaformúlu.

Þar sem stór bókstafur táknar ríkjandi eiginleika og það er aðeins ríkjandi eiginleikinn sem sést er oft látið nægja að skrifa stóra bókstafinn t.d. A-. Strikið getur þá bæði verið lítið a og stórt A, en hefur ekki áhrif á útlit kattarins. Til að sjá hvort við getum fengið fram víkjandi eiginleika við pörun þurfum við að vita alla genaformúluna og er þá ekki nóg að hafa t.d. bara A-.

Tökum smá dæmi: Ég ætla að reyna að fá kött sem hefur ekki bröndur, það þýðir að hann hefur aa í genaformúlu sinni. Hann þarf sem sagt eitt lítið a frá hvoru foreldri. Læðan og fressið sem ég ætla að nota eru bæði bröndótt, sem þýðir að þau hafa AA eða Aa í genaformúlum sínum. Ef annar bröndótti kötturinn minn er AA er vonlaust fyrir mig að fá ekki bröndur úr þessari pörun því annar litningurinn sem afkvæmið fær verður alltaf ríkjandi A. Séu læðan og fressið aftur á móti Aa hef ég möguleika á ekki bröndum þar sem afkvæmin hafa möguleika á litlu a frá báðum foreldrum! Öruggast væri samt að nota kött sem ekki er bröndóttur og hefur því pottþétt aa í sinni genaformúlu og krossa fingur fyrir og vona að hitt foreldrið sé Aa.

Þegar litur eða mynstur er ekki viðurkennt hjá einhverri tegund tíðkast oft að sleppa því að skrifa táknin fyrir litinn eða mynstrið í genaformúluna.

Afkvæmin erfa alltaf einn bókstaf frá hvoru foreldri. 

Þá skulum við byrja á stafrófinu!

A:  stjórnar mynstri eða mynsturleysi. 

A: er ríkjandi og þýðir að kötturinn er bröndóttur (annað gen (T) segir svo til um hvers konar bröndur er að ræða)

a: er víkjandi og segir að kötturinn sé ekki bröndóttur.

Mögulegar samsetningar eru:

AA = bröndóttur köttur

Aa = bröndóttur köttur

aa = ekki bröndóttur 

B: er kallað litagenið og það er alltaf svart og ríkjandi nema þegar rauða genið (O) er til staðar. "O", all colors will be converted to orange 

Hjá öðrum tegundum getum við líka haft b sem er víkjandi gagnvart B og gefur chocolate ketti (Bb). Einnig er til b(b( sem gefur cinnamon ketti og er víkjandi bæði gagnvart B og b.

Þessir möguleikar finnast ekki hjá norskum skógarköttum. Áður fyrr héldu menn að það væru þessi gen sem væru að framkalla óviðurkennda x liti hjá skógarköttum en annað hefur komið í ljós. Það sem veldur x litunum er svokallaður dilute modifier skammstafað Dm og ætla ég ekki nánar út í þá sálma í bili. Þetta gen hefur bara áhrif á ketti með þynningu (dd) en ekki ketti með DD eða Dd í genaformúlunni sinni.

C: albínóa genið eins og það er oft kallað. C er ríkjandi og þýðir að kötturinn er í “eðlilegum” lit. Svartur, rauður, blár eða kremaður með eða án hvíts og með eða án mynsturs.  Skógarkettir geta bara haft CC. 

Dæmi um C litninginn hjá öðrum tegund er t.d. cb hjá Burmese köttunum gefur þeim “daufari” lit, og cs hjá síamsköttum sem veldur því að líkaminn er orðinn litlaus og bara leifar af lit á andliti og skotti. Albínóar með rauð augu hafa cc í genaformúlu sinni.

D:  Þynningin. D er ríkjandi og þýðir að kötturinn er annað hvort svartur eða rauður .  d er víkjandi og veldur því að köttur verður blár (þynning á svörtu) eða krem (þynning á rauðu). 

DD = köttur er svartur eða rauður og ber ekki þynningu

Dd = köttur er annaðhvort svartur eða rauður og ber þynningu

dd = köttur er blár, kremaður.

Þar sem þynningar genið er víkjandi þarf það að koma frá báðum foreldrum til að afkvæmi verði blátt eða kremað. 

Tveir svartir kettir sem báðir bera þynningu geta t.d. átt blátt afkvæmi.

I: Silfurgenið, veldur því að hárin verða hvít í rótina. Köttur sem hefur A genið fyrir bröndur og I genið er kallaður silfurbranda, á meðan köttur með aa genið fyrir heillit og I genið er kallaður smoke.

I genið er ríkjandi og veldur því að köttur verður hvítur í rótina eða silfraður/smoke eins og við köllum það. i er víkjandi og þýðir að liturinn á kettinum nær alveg inn að skinni.

II = kötturinn er silfur eða smoke og ber ekki möguleika á öðru.

Ii = kötturinn er silfur eða smoke en getur átt afkvæmi sem eru ekki silfur.

ii = kötturinn er ekki silfur og getur ekki gefið silfur nema á móti Ii eða II ketti.

O: eða rauða genið. Erfist kynbundið með X litningi læðunnar. Ætla ekki að fara nánar út í kynbundnar erfðir hér, þær eru sennilega efni í nýja grein einhvern tímann seinna. En kynbundnar erfðir skýra hvernig stendur á því aðeins læður geta verið tortie og rauð læða þarf að fá rautt frá báðum foreldrum en ekki rautt fress.

O er ríkjandi og þýðir að kötturinn er rauður og o er víkjandi og þýðir að kötturinn er ekki rauður. O genið fjarlægir litarefnin fyrir svörtu, svo eftir stendur bara rauður litur . "O", all colors will be converted to orange
Rauðagenið “hylur” líka aa genið sem gerir kött heillitan þannig að allir rauðir kettir eru í eðli sínu tabby. Stundum virðist rauður köttur vera heillitur án mynsturs, þá hefur ekki heppnast nógu vel að “hylja” aa genið. Rauður köttur getur því verið AA, Aa eða aa en lítur alltaf út fyrir að vera bröndóttur.

Dæmi um samsetningu.

OO = rauð læða

O= rautt fress (hefur aðeins eitt O vegna kynbundnu erfðanna)

Oo =tortie læða

oo = ekki rauð læða

o = ekki rautt fress

S: Spotted eða flekkóttur. S genið sem gefur kettinum hvíta flekki er ríkjandi en s sem gerir að kötturinn er án hvíts er víkjandi.

Mögulegar samsetningar:

SS = köttur með mikið hvítu

Ss = köttur með lítið af hvítu

ss = köttur með engu hvítu. 

T: er genið fyrir tabbymynstri og segir til um hvers konar mynstur kötturinn hefur. Hjá skógarköttunum höfum við ekki farið út í nákvæmar skilgreiningar á mynstrinu, bara skilgreint hvort köttur er  klassísk-, tígur- eða doppubranda. Til að það komi í ljós hvers konar bröndur kötturinn hefur verður hann að hafa AA eða Aa sem er genið sem segir til um hvort köttur sé yfirhöfuð bröndóttur eða ekki.

W. hvíti liturinn  W er ríkjandi og köttur þarf því bara W frá öðru foreldri til að verða hvítur. Hvíti liturinn hylur alla aðra liti sem kötturinn hefur. Athugið samt að genaformúla breytist ekki þannig að hvítur köttur getur borið með sér öll litaafbrigði og gefið áfram til afkvæma sinna ef parað er á móti ekki hvítum ketti.

WW = kötturinn er hvítur

Ww = kötturinn er hvítur

ww = kötturinn er ekki hvítur

